
Kalkira 15:9 Suu gonok mamisina di  ana, ami dikisi  usi tuɗ vasi  ɗaŋ. Ami hin
ɓorowosi tlegeyesi ki komiya, hoɓ hayami ki ɗaŋ. Ami guu sii ŋgewi mamisina
komi ki mini a kara may.

Kalkira  18:21 Duk suuna ni aŋ man suu ndaki suu li ndaa Lona, suu dlasi jivi ii
suunana, suu ka ɓeŋ dla kiɗina. Aŋ tinisi fok suuna a mulina fok suu buɓma,
fok suu kisna, fok suu dok-vadlna may, fok suu doogona may.

Kalkira 20:14 «Aŋ li zoŋgaɗi.
Kalkira 20:17 «Aŋ ŋgiziɗ ziŋ ndaraŋŋanaɗi. Aŋ ŋgiziɗ caŋ ndaraŋŋaraɗi, ŋgiziɗim

saam  ma  li  sunda  varammaɗi  lay,  goora  li  sunda  varambaɗi  lay,  mbutl
mammaɗi lay, korro mambaɗi lay, tlesuu varamma halaŋ maa na nde lay, aŋ
ŋgenembi.»

Ndumba  11:4 Koyogi suu tuɗ ha duk suu Israelna, jenna lasiya.  Asi  gijaŋ yoo
tasiya. Suu Israelna lay cuk tasi hu yoo ndaɗta, di ana, «Sa ma hin ɦaygi tliw
ma komba ni gege?

Gaɗatambara 5:21 «Aŋ ŋgiziɗ caŋ ndaraŋŋaraɗi. Aŋ ŋgiziɗ ziŋ ndaraŋŋanaɗi, aŋ
ŋgiziɗ sene ma vi ndaraŋŋanaɗi, ŋgiziɗim saam ma sundaɗi lay, goora li sunda
varambaɗi lay, mbutl mammaɗi lay, koro mambaɗi lay, tlesuu varamma maa
na nde lay aŋ ŋgenembi.»

Gaɗatambara 12:20 Hu li ma Yawe Loogina mbuɗugi mbas magira ki ŋgol wa ni
agi di wa ana may tliwna karam kamiya ni agi fammi na gaw.

Gaɗatambara 22:22 Lini agi hum kay sana ana nam buu u cara ki ɗumira ni, suu
asina miɗ ki ni jak. Sa ma buu u ca ndaɗtana may, ca ndaɗta lay, agi bulum dla
cora ki duk suu Israelna.

Josuwa 7:21 An wi baraw robba ŋgolla jivi cocora ay hu Babilonni, doonora kis kis
mba' may, tokolo lorra dew may. An irin filiw yowosi aya. An pasi ka ga hu
mbutluɓma, doonora ŋgay ki kaŋga u may.»

Soolla 10:3 Sa ma cona ka ŋga tam kay godlom mamba, sa ma yow tlena vi
suuna hin Yawe kiyo, ŋgulum lay.

Soolla 78:18 Asi tuk Lona u dlara, joɓ ana asi min a ti ni u min masira.
Soolla 78:30 Na lay ni hurusi ma haɗ kay tlena hin ka ki tuɗi, vunusi ki oy u tliwna

tu lay.
Soolla 81:13 an dikisi ki u hurusi ma sooyna, asi li dlara asi min a laɗta.
Soolla 106:14 Ŋgoo bagi hu fulla ni hurusi gijaŋ saa kay tlena, hu li  ma asi ki

ŋgoona, asi gijaŋ tuk Lona u boyna.
Soolla 119:36 Mbuɗun hurun kay gaɗ maŋga na ɗow, ka kay begera vi suu kay

ndaŋgaranaɗi.
Vun Ŋgolna 1:19 Ni ko ndaɗta na suu kulla ka kul iirira vi suuna, na may asi ba iiri

masi tasirara kiyo.



Vun Ŋgolna 6:25 Tin huruŋ kay ca ndaɗta u jiviɗ ɦawaɗi, caa yaŋ kay boy jivi ma
ndaɗ damma u iiriɗ ta gol jiviraɗi.

Vun Ŋgolna 15:27 Sa ma godlom gursura  cocona mbaa ni  dla  cora kay suu
mamsina. Sa ma ka hin tam a sa gusum ki u bege ɦawaɗina hin furi may.

Vun Ŋgolna 21:25,26 Sa ma zolomba hurum ŋgiziɗ kay tlena vi suunana hin cam
kiyo kay kom ka min a tin eg va ma liɗi. 26 Maɗiira nam ɗik faɗta ni u hurum
ma haɗ kay tlena vi suunana. May sa ma ɗegeena ɦal tlena ha ki ni ka ŋgay
vaɗi.

Vun Ŋgolna 28:16 Mul ma ka neeyɗina las suuna cocoo. Sa ma ka min a vi warak
ma kul ko saɗina ni buu mamma kay ndaŋgarana hin ɦuɗ foko.

Ezayi 56:11 Asi ni digini suu kurufukka ka hoɓbi lay, asi tasira ni a suu taa yoorina
gaw. Asi ka wi dira di ana ndagami waraɗi lay. Asi ka wi ɓorow ii tlenaɗi lay.
Gegelay dukusi ni hal ni fiimma. Gegelay hal ni ɓaɗta kay tam.

Ezayi  57:17 An mbuɗ egesi  yara  ni  kay dla coosira  asi  laɗta,  an casi  ni  kay
ndaɗta, asi may ni yasi hu voɗ masira co ndaɗta na gak gak.

Jeremi 6:13 Asi halaŋ, kemba u suu ŋgolona gegelay hal ni li ma nam fi huna. Asi
halaŋ, suu jok vun Lona u muli suu li ɓivunna tuɗ masira ki coo.

Jeremi 22:17 Iriŋ u saaraŋ tinira ni kay li ma aŋ a fi tlena huna, a vo busu sa ma li
va kaɗina ki kaŋga lay. Li dlara eg suuna u saɓakŋa bay saara lay.

Jeremi 51:13 Ndak mayra kaki eg mbo lum ma ŋgol geveena, ndak mayra begera
kok cocora, buuruk ma daɓpa mba wa, ndak fi tlesuu ndak a fasina ki halaŋ
wa.

Ezekiyel 6:9 U suu maa nde asina humusi hin gasi kanu. Ay duk njaf suu ɦawana
an hin kususi hursi ma li dla cora kiyo. Asi hin hoŋ irisi ay egenu. May fuli masi
suu asi goɓosina ka li kasi oloɗi. Ni ko dla coosira asi laɗta, ko suluk masi ma
asi lam namma halaŋ.

Ezekiyel  14:4,5 Aŋ dasi ana, Bu Suuna Yawe, di ana, suu Israel suu ŋgay fuli
masisina hurusi kurufuna, gi ki fokosi ni va ma daɓasi sesina ni va ma zuɗusi a
li dla cora, hin mbay fok sa ma jok vun Lona. An, Yawe, hin hoŋosi dira ni u
ndum fuli masi suu asi zulusi vo varasina may. 5 Hoŋ diinda hin vi suu Israelna
cocoo kay asi ɦuɗun ha ki egesi day ni u goɓpa asi goɓ fulinara.

Ezekiyel 22:12 Huruŋ olo ni suu daŋŋa vi warakŋa a tuɗ ci maɗna. Suu daŋŋa ka
joɓ balna ko ndaryasina u mbona. Asi yow tlena ko ndarayasi suu vok zina u
saɓkŋa. Asi ka ɦeɓesi kay a fi mbo ma bay umma. Humuŋ maa ki kan gaw
may. Di ni Bu Suuna Yawe.

Ezekiyel 33:31 Suuna hin tok ay cocoo. Asi hin mba mol fokoŋu. Asi lak fokoŋ a
hum dlara aŋ hin dasirara. Na may asi ka ndak a li uɗɗi. Boy maŋŋa kal humusi
jivi cocoo, may hurusi ki tinira ni kay ɦizza.

Oze 4:12 Suu mansina tuɗ joɓ ŋgusuna, gogor kom hin hoŋosi dira ni ndaɗu. Kay
ana saara gawlaŋŋa viɗisi ki ni ndaɗu, u lira asi li gawlaŋŋa nara asi ɦuɗ tasi ki
eg Loosina ni ɦuɗi day gaw.

Oze 5:4 Dlara asi laɗta mbuɗusi hoŋ masira eg Loosinara ki loɓma kay ana saara



li gawlaŋŋa oy ki varasi wa, asi ka wi Yaweɗi.
Mise 2:2 Asi ŋgisiɗ senena, hin kulumu, ziginina, hin tlasi may. Asi vi malaŋ zina u

ziimu, sana u bege mamba.
Nahum 3:4  Ni  kay dla  cora  vi  gawlaŋ  mayra  min  taɗ  u  tlesuu  jivina  a  mbaɗ

suunara, a puk mbassa ki kaŋga u dla cooɗta, puk suuna ki u mbeleŋ maɗna.
Habakuk 2:9 Cora ka kamu. Nam yow li ma cona kom a ziimu, a min ziim ha ki

kolo na day a puruɗ tam ki ko dla cora.
Matiye  5:28 Anu an dagi ana, Sa ma saa kay caŋ ndarammara ana ndaɗ irim

jiviya ni, nam buu u ndaɗ u hurum wa.
Mark 4:19 hurusi ki tini kay tlesuu kay ndaŋgarana, begera mbaɗasi irisiya, asi

gijaŋ saa kay tlesuu daŋŋa olo, tlesuu asina muruɗusi Boy Lonana ki hurusiya.
Boy namma zul ka hurusiɗi.

Mark 7:22 li zoŋga lay, hurum haɗ kay tlesuu vi suunana lay, a ganyam suuna lay,
a li dlara dadassa, a li gonokka lay, a li ŋgeŋŋa kay suuna lay, a ɓii tara, bay u
dlara lay.

Luk 3:14 Suu asgaana joɓom olo ana, «Ami hin li ni nana may ge?» Jaŋ dasi ana,
«Tli va ko sa u eŋgaɗi. Juɓugi ni warak magira doy hol.»

Luk 12:15 Nam hin di suuna halaŋ ana, «Gologi tagi jivi kay godlom begera. Lini
sana bege coco lay ka kak iirira ni kay ndaɗtaɗi.»

Luk 16:14 Suu Farisenna hum boy namma ki halaŋ ɗaŋi, gijaŋ pan Yesu kay asi
min gursura.

Jaŋ 8:44 Bugi ni Satanna. Agi min li  ni dlara bugi laɗta may. Nam ay ni sa ci
maɗna hu ura tin ayra day.  Nam ka li  gasiraɗi kayme gasagira ka hurumbi.
Nam di ni dlara kaboyna, ni dlaamba daŋ may, nam kaboyna kay nammi malaŋ
kaboyna.

Sunda 20:33 An hal gursura doonora u lorra ay ka ko saɗi, baraw ma cuk tanɗi
lay.

Romma 1:24-29 Kay ndaɗta Lona hinisi buɗiya a li dlara njenjera u minda hurusira
hu poy masira asi li  dlara zolona, eg tasiya.  25 Asi mbuɗ gasira vi Lona ki
kaboyna, asi cen tlesuu Lona lasina, sunusi lay, hin Lona ma li tlena halaŋŋa
kiyo, a geleɗem ginni nam gak gak hu daɓ kira. Amin. 26 Ni kay ndaɗta Lona
hinisi buɗi u saa masira cora duk zolona, boyogi masisina mbuɗ taɓ masira duk
tasira ki  va ma daŋŋa ka ko suuna lira na oloɗi. 27 Suu njufina lay hin dla
mayra taɓ u boyoginara ki tani lini u min masira cora duk tasiya, gak gak suu
njufina mbuɗ buu u tasira njufina,  hu viɗta asi  viɗ ki  ndaɗta asi  hin mba fi
daŋgayna kay coosira. 28 Asi ŋgel humusi ki kay min wi gasira vi Lonaraɗi. Ni
nam Lona hinisi buɗi hu yal  masi ma viɗ kina, dla mayra ka gin a liɗira asi
mbuɗ laɗu. 29 Asi hoɓi u dlara dadamba, dla cora, halla hal tlena, huu ma
cona, honira, ci maɗna, hoo vunna, ganyamba, mbaɗ vun ndarayasina u cora
hu dlara dadamba ŋgolo.

Romma 6:12 Hin dla cora a kak mulla kay tagi mayra miɗiraɗi, ka a nam ɦeɓegi a
li u min maɗtaɗi.



Romma 7:7 Hin daygi ni ana mege, gaɗta ni cora su? Ҥawaa ka coraɗi, gaɗta
takan ki ni coonda. Lini gaɗta di ana, «Aŋ ŋgiziɗ ziŋ somoŋgira ɗi» ni, an ka wi
ana ŋgiziɗ ziŋ somoŋŋa ni cooraɗi.

Romma 13:9,14 Kay ndaɗta gaɗta di ana, «Aŋ li zoŋgi, ci maɗɗi, kulɗi, ŋgiziɗ vaŋ
saɗi,» gaɗ ndaɗta lay ura daŋga lay taɓ dew hu mayra ana, «Min ndaraŋŋa ko
taŋga nara.» 14 Cuk iirira wilira vi Yesu Kristu Bu Suunara kagiya. Viɗ tagi ki
kay saara vi suu warna u furira vi mbalatara ɦawaɗi.

1 Korintna 5:10,11 Saa manda ka ana agi taɓ u suu hu duliyara halaŋgira ka naɗi,
suu li dla cora, suu ŋgiziɗ tlena vi suuna, suu kulna, suu cen lo ɦawana, agi
noyosi ki halaŋga ni agi cuk ki hin duliyara kiyo. 11 An min dagi anaba taɓagi u
sa di kay tam ana nammi sa ma vina, hin li dla cora, ŋgiziɗ tlena vi suuna, cen
lo ɦawana, ŋgul suuna, ma guruɗ u summa, ma kulna, taɓagi u nambi, ti fu u
nambi lay.

1  Korintna  6:9,10  Agi  wagi  ki  kagi  ana,  suu  hurusi  cona  ka  fi  Mul  Lonaraɗi.
Ganyam tagi kiɗi, suu li dla cora u suu cen lo ma ɦawana, u suu li zoŋga, suu
buu u ndarayasi suu njufina, 10 suu kulna, suu ŋgiziɗ tlen vi suuna, suu guruɗ
u summa, suu ŋgul ndarayasina, suu kaboyna, asi halaŋ ka fi Mul Lonaraɗi.

1 Korintna 10:6 Dlaasira halaŋ takay ki ana ay mba saaraygi ko asi naɗi.
1  Korintna  12:31 Saa kay ɦal mayra ŋgol su ndarayaɗnara. An min takagi voɗ

mayra ŋgol su ndarayaɗna bella.
1 Korintna 14:39 Gorsenna halagi dla mayra di boy ma jok vun Lona kina, doo sa

ma di boyna u vun ma daŋŋa kiɗi may.
2 Korintna 9:5 An cuk gorsenna ha ni egegiya, agi min tagi ha ki fokon jew kay va

ma agi di kam a ɦamma. Ni dla ndaɗta hin li zak hu li ma an mbana hin wi ana
agi ɦal ni u huu ma jivina ka u ɦeɓpaɗi.

Galatena  5:16-20  Humugiya,  ni  boy  ma an  min  daginana,  Hin  Musuk Lonara
takagi voɗta ndaɗu, humugi u dlara vi sa warnaɗi. 17 Kay mege minda vi sa
warna duu ko taɗ u minda vi Musukka, Musukka duu taɗ u minda vi sa warna
may. Asi duu duk tasi ni duuriya agi ndak ka a li va ma agi minna oloɗi. 18 Lini
Musukka taɗagiya ni agi ka njuni gaa u gaɗta oloɗi. 19 Aygi wi sunda vi sa
warna tak ki  ni,  boy zoŋga,  bay ɗegeera,  u dla cora.  20 Li  ɓivunna lo ma
ɦawana, u kumuna, suuna mbuɗ gonokka duk tasiya, asi yal tasiya tasiya, li
honira duk tasiya, irsi ki ɓorowi cub cub.

Galatena 5:24 Suu vi Yesu Kristuna ci minda vi mbalatara ki u minda vi sa warna
halaŋ.

Efesna 2:1-3 Agi ay jew miɗi fok Lona kay coogira, kay suluk magina. 2 Agi ay
poyogi jew ni ko suu hu duliyarana lira na, agi humugi ni u saɓakŋa vi mul ma
hu semeɗnana, ŋgussa ndaɗta huu suu ka hum u Lonaɗina ni ndaɗu. 3 Aygi
halaŋ li ay ni ko asi na may, ay poyoygi ni u minda vi sa warna. Aygi ay lini u
minda vi mbalataygiya, u ŋgus maygira, aygi ay ni hu njafna ki ŋgaɓi kay yara
vi Lona ko suu hiŋŋa na may.

Efesna 4:19 Dlara zolona ka kasiɗi asi ɦal tasi a li cora, li dlara njenjera dam dam.



Efesna 4:22-27 Hinigi dlaagira basira kiyo,  ta tuɗugi hu poy mayra cora jak ki
jewra, dlaagira basi ndaɗta ni ganyamba ba sana kira. 23 Agi mbuɗugi tagi ki
wiliya humugi u Musukka u saa magira halaŋ. 24 Cukugi bakka wilira egegiya,
ni ta mini tli taɗ u Lonara ndaɗta tak ki kay iiri mayra ɗegeera u gasira. 25 Kay
ndaɗta hinigi kaboyna kiyo, lini gegelay ni di gasira maŋ ndaramma kay aygi
halaŋŋi hu mbalatara dewra. 26 Lini hurugi mbuɗ ya wa ni, gol tagi jiviya kal
tagi hu coraɗi, ɗik faɗta u yara hurugiɗi. 27 Ҥal tagi ki maŋ Satannaɗi.

Efesna 5:3,5 Agi suu vi Lonana, njaf cora ko boy zoŋga, bay ɗegeera, ŋgiziɗ tlena
vi saa, ni halaŋ mba li dukugiɗi. 5 Wagi ki kagi anaba sa li zoŋga u sa li dlara
njenjera u sa hal tlena vi suuna, (kay hal tlena vi suuna ni ko sa goɓ fulina na)
sa namma ka kal hu mulla vi Kristura ura vi Lonaraɗi.

Kolosna 3:5 Cagi dla mayra cora egegi hu duliyara wanda ki halaŋ, boy zoŋga,
dlara ka teteɗɗira,  bay ɗegeera,  saara cora,  huu ma ŋgiziɗ tlena,  (ŋgiziɗta
ŋgiziɗ tlena ni ko goɓ fulinara na).

1 Tesalonikŋa 2:5 Agi wi lay ami ɓakŋi ka boy ma mbaɗ ii sa ɦawaɗi, ni ka boy ma
hal bege ko saɗi lay, Lona wiya.

1  Tesalonikŋa  4:3-7 Lona minni ana agi li tagi ki teteɗ, agi doorogi tagi kay dla
cora.  4  Dukugi  ni  gegelay mba haɗ yal  ma ɗum cara a  kak u  ndaɗ teteɗ
ɗegeena. 5 Nam mba hin saara cora su kambi, li ko suu bay wi Lonna naɗi. 6
Kay dla ndaɗta ni sa ma li ganyamba u dlara co eg wayambi, suu li dla cora ko
ndaɗta nana Bu Suuna hin kaasi ɓakŋa kasiya, ami dagi boy namma ki jew lay.
7 Lona yaygi ka kay dlara njenjeraɗi, aygi kakŋi hu teteɗta.

1 Timote 3:3,8 Nam lini sa ma ɦal tam ki maŋ summaɗina, sa ma honiraɗi lay, lini
sa ma ɗili lalamma, ɦal tam ki u minda vi gursuraɗi. 8 Suu sun suu vi Kristuna
mba lini suu ndakina, suu ɗegeena, asi mba li a suu ɦal tasi ki kay summa
sasakgi, hal a fi gursura u ganyambaɗi lay.

1 Timote 6:9,10 Suu hal a ɦiz tasi kina cuk kaŋga hu ndemba wa, saara cora
gunusi  yowosi  wa,  ta  zuɗ  suuna ha  hu  ɓalakka  a  baasi  kira.  10  Minda vi
gursura ni sari dlara vi njaf cora halaŋ, suu ɦiw ni ŋgiziɗ hurusi na, asi viɗ tasi
ki day eg vira, asi oy hurusi u yoora ŋgolo.

2 Timote 2:22 Hin dlara aŋ laɗ u zoŋoŋga ki bel bel, hal ɗegeera, vira, minda u
heɓpa u huruŋ ki pasiyak taɓi u suu ka yi sem Bu Suunana.

2 Timote 3:2,6 Suuna hin mbuɗ ki ni kurufuku, li banara ni u gursura, tli yam tasi
koloo, ŋga tasiya, asi, hin duu u Lona, ka hum u somoyosiɗi, asi ka gi deɓ kay
tlenaɗi, ka li zolo kay tlesuu teteɗnaɗi lay. 6 Suu daŋŋa dukusi ɦiw cuk tasi
kalafi  hom yam boyogi suu maŋina usiya,  asi hoɓi u cora taɗ u saara cora
dadamba.

2 Timote 4:3 Kay lina hin mbaa suuna hin mbuɗ hum u haɗta gasira oloɗi, asi hin
mbuɗ lini u min masira, asi hin tok suu a haɗasina bolow egesiya, suu asina
hin dasi dlara asi min a humuɗta.

Titta 2:12 Oo ndaɗta haɗay ana poyra cora u saara vi duliyara noyosi kiyo, kay ay
hin poy u voɗoɗ hu ndaŋgara tani, mba fi iirira jivi ɗegee ɗili u Lona.



Titta 3:3 Aygi lay ni li ay jew ni na, ka li zolo saɗi, ka hum vun saɗi, lagi ni hu cora.
Aygi li ay ni mborɓiina vi saara cora u min maygira ɦawaa. Aygi li ay u huu ma
cona kay ŋgiziɗ tlena vi suuna, lay cora egesiya, asi layra egey may.

Hebrena 13:5 Hin saara vi begera a su kagiɗi, furiyugi u va ma ka kogina, kay
Lona di ana «An ka hiniŋ kiɗi, ka noyoŋ kiɗi lay.»

Jak 1:14,15 Ndemba ndem sana ni saa mamba cora tuɗum hu ni ndaɗu. 15 Ŋgoo
dagani saara cora vi wiina vuɗ sulukŋa, sulukŋa wul wa ni hin vuɗni miɗna
may.

Jak 4:1-5 Ciwayra u honira mbay dukugi ni arage? Asi mbay ni u minda cora, asi
duu tasi  tew tew huruygira.  2  Agi  ŋgiziɗ  tlena ka fasiɗi,  kay agi  halni  a  ci
maɗna, hurugi haɗ kay va agi ka ndak a fambina, kay agi ka li honira, ciwayra
duk tagi lay. Agi ka fi va ma agi minimmaɗi kay agi ka joɓ Lona kambi. 3 Lini
agi joɓa ka fi va ma agi joɓ kammaɗi ni kay saa magira cora, tlesuu agi joɓ
kasina min a lasi ni u min magira kay tagira. 4 Agi suu ka ɗegeeɗina li galamba
u duliyara ni sa ma gonokka u Lonnaɗi su? Sa ma li galamba u duliyara ni sa
ma gonokka u Lonna. 5 Saaragi ana magaara dini ɦawaa naɗi, ŋgussa Lona
ɦaɗ huu sanara, nam miniɗ cocoo.

1 Piyer 1:14 Humugi u Lona, lagi u min magira jewra agi ka wi vaɗiraɗi.
1  Piyer  2:11  An ka  joɓogiya  banayan  suu  an  minigina,  agi  ni  ko  koyogina  u

ŋgayagina na kay ndaŋgara tani, gologi tagi jivi ko saara vi mbalatara duu taɗ u
iirira.

1 Piyer 4:2-4 Agi may ni daɓagi iiri magira kay ndaŋgara cecemira a li u minda vi
Lona, ka u minda vi mbalataraɗi. 3 Agi ay jew basara ŋgolo lagini ko suu bay
vina lira na, lagi dla cora, ŋgiziɗ tlena vi suuna, guruɗ u summa, luu dam dam,
luu ma ci summa, li ɓivun ma njenjena maŋ fulina. 4 Cecemi suu bay goɓ Lona
saa kagi cora kay mayra agi ka taɓ u asi hu tiisi ma cona u poy masira coraɗi
layra, asi mbuɗ ŋgulugiya.

2 Piyer 1:4 Nam ɦaygi vi vun mamma dlam ŋgol ma jivina kay a fi  va nam vi
vunum kamma ni ay hin puruɗ ki ko ŋgiziɗta bagira hu duliyara wanda a kal hu
jivira vi Lona.

2 Piyer 2:3 Saa masira ni kay a fi gursura, suu haɗ haɗta co asina hin taɗagi usi u
dlara  ka  gasiɗira.  Sa  ma kaɓakŋa kasina kaki  day day ka  buu  senɗi,  ɓeŋ
masira ka juɓ ta taɗi lay.

2 Piyer 2:9-19 Bu Suuna wi dlara suɗ suu ɗegeena ki duk dla cora, nam wi a vaa
suu cona cukusi  daŋgayna hu buu ma kaɓakŋa. 10 Suu li  dlara njenjera u
minda vi mbalatasina ŋgul ŋgolla vi Lonara ni nam hin cukusi daŋgayna. Suu
haɗ haɗta cora an dagi kasina, ni suu ŋga tasina, suu li tlena zak, bay saara,
asi ka ɦal ŋgara maŋ suu ŋgolo suu huulonaɗi, ŋgulusi ŋguliya. 11 Suu sunda
huulona suu garaŋŋa u saɓakŋa su kay suu haɗ haɗta cora asi ka ŋgul suu
ŋgolna suu huulona fok Bu Suunaɗi. 12 Na may saa masira ni ko mburi suu
cona na,  asi  vuɗ ni  kay suuna hin  vasiya,  casi  kiyo,  asi  ŋgul  dlara  asi  ka
waɗɗira.  Hu dlaasira cora asi hin ba kini  ko mburina na may.  13 Asi  hin fi



warakŋa u lassa kay coosira asi laɗta. Hurusi li ayra kay luu masi ma cona li
dlara dawira ii suuna. Taɓpa asi taɓ u agi a ti funara ni va ma daɓ semma u va
ma zolona kay asi li dlara ganyamba dukugiya. 14 Irisi hal ni dlara zoŋga, cora
ka ndakasi liraɗi, asi ganyam suu maŋina, hurusi oyra u kurufuk begera, givun
ma vi Lonna ka kasiya. 15 Asi hin voɗta ɗegeera ki tani asi viɗ ki wa, asi tli
voɗta Balaam, goŋ Bosorna, tlaɗta, nam min a fi begera u dlara laɗ cora. 16
Nam fi gaɗta kay ŋgel vun mamma korra ndumura ɓakam ko ndal sa warna na,
doo sa jok vun Lona namma kay dlaamba uɗ kaɗira. 17 Suu asina ni ko mbo
goloŋ ma ki sooyna na asi ni ko ɗugulla semeɗna valawaɗ kira na. Lona min
lina ha kasi hu zulla ŋgolla duk ndufunda. 18 Asi ɓakŋi dlara ŋga tasira u boy
ma bay umma, asi li sunda u min masira hu tliwna a ganyam suu hal a suɗ tasi
ki duk suu hu dla corana. 19 Asi dasi ana, asi hin buɗusi ki hu mbaɓura, na
may asi kay tasira ni mborɓii suu a bagina, gegelay ni mbaɓuna vi va ma nam
su kamma.

2 Piyer 3:3 Wagi ki anaba hu buu ma hin mbay daganna ni suu may suu kak iiri
kay tasi u min masira kay tasina hin panagi anaba,

1 Jaŋ 2:15-17 Minigi duliyaraɗi, tlegeyeɗɗi lay, lini sana min duliyara ni, minda 
nam min bum Lonara ka hurumbi. 16 Tlesuu hu duliyara halaŋŋi ŋgiziɗta vi tliw 
tara, ŋgiziɗta vi iira, u ŋga tara vi iira, tlesuu asina halaŋ col ay ka vi Lonaɗi, ni 
vi duliyara. 17 Duliyara daɓ ki ni daɓiya, tlesuu hu duliyara suu suuna halasina 
hin daɓ ki ni daɓi lay, na may ni sa li dlara Lona miniɗta hin kak iirira a fafatɗa.

Jud 1:11 Hahawra kasiya, kay asi tli voɗta vi Kainda. Asi viɗ tasi ki u lem gursura,
ko Balaam lira na may. Olo ni asi ba kini kayra asi yow kolo duuna ko Kore
nara.

Jud 1:15-19 Kay a kaɓakŋa kay suuna halaŋ, ɓakŋa hin mba vi suu may suu li dla
cora kay dlaasira asi laɗta halaŋ, duu tasi u Lonara, ŋgulla asi ŋgulumba u boy
co ma asi damma kamma halaŋ.» 16 Suu asina tew tewni  ka tii  tasiya furi
masira kaɗi, asi lini dlara u min masira, halni ŋga tara mbaɗ ii suuna kay a fi
tlena kosiya. 17 Banayanna agi saaragi kay boy ma suu vovoɗta vi Bu Suuna
mayna Yesu Kristu dam ay fok jewna. 18 Ana, «Buu ma daganna wanni suuna
hin mba ŋgulugiya, asi hin lini dla cora u min masira.» 19 Asi ni suu li dlara
ɓorow duk ɦoŋ suuna kira. Asi li dlaasira ni u min masira kay tasiya ka ura vi
Musuk Lonaraɗi.

Wira Ŋgayra 18:14 Suu paara di ɦoŋzi ma ŋgolna ana, «Tlesuu aŋ minisina halaŋ 
daɓ ki njayra wa, bege maŋga u tlegeyeŋ suu jivina halaŋ ba ki wa, aŋ ka fasi 
oloɗi.»

